
Փաստ է, որ պետության տնտեսական անվտանգությունն ապահովելիս հանրային և մաս
նավոր հատվածների ֆինանսների վերահսկողական լիազորություններով օժտված պետական 
մարմիններն ավելի հաճախակի են բախվում քրեական հանցագործությունների հետ, քան 
տնտեսության այլ հատվածներում, հատկապես, երբ խոսքը գնում է հարկային և մաքսային, 
վարկային, արժեթղթերի, առևտրաշրջանառության, պետական միջոցների և գույքի մասնա
վորեցման, նաև մի քանի այլ ոլորտների մասին։ Նմանօրինակ հանցագործությունների տե
սակների ավելացումն երը հանգեցրել են պետության կողմից վերահսկողական տարբեր մի
ջոցառումն երի իրականացմանը, նշված ոլորտների կարգավորման հետ կապված նոր՝ ավելի 
արդյունավետ իրավական ակտերի մշակմանը և ընդունմանը, ինչպես նաև վարչական և քրեա
կան պատասխանատվության իրավական ակտերում լրացումն երի և փոփոխությունների: Այ
դուհանդերձ, կարգավորող օրենսդրական դաշտի բարեփոխումն երն իրենց հերթին համընթաց 
կերպով կողմն որոշում են տնտեսական հանցագործությունների գործերով տնտեսագիտական 
փորձաքննությունների նշանակման նոր հիմքեր, պայմաններ, նաև համարժեք կարգով հետա
զոտություններում առաջադրված հարցերի պարզման նպատակով կիրառման համար մշակվող 
մեթոդական ցուցումն եր:

 Բանալի բառեր. պետությանը պատճառված վնաս, տնտեսական հանցագործություն, ֆի
նանսատնտեսագիտական փորձաքննություն, մեթոդիկա: 

Դատական ֆինանսատնտեսագիտական փորձաքննությունը՝ կատարված տնտեսական գոր
ծառնությունների ստուգման տեսանկյունից, ապացուցողական ելակետային տվյալների հիմնա
վորվածության պարզման գործընթաց է, որն իրականացվում է առևտրային կազմակերպութ
յունների ֆինանսական գործունեության հետ կապված խնդիրների, բյուջեի հետ ֆինանսական 
հարաբերությունները կարգավորող օրենքների, ապրանքներ մատակարարողների և գնորդնե
րի, ծառայություններ մատուցողների, աշխատանքներ կատարողների և դրանք ստացողների 
(ընդունողների) միջև պայմանագրային պարտավորությունների կատարման, արժեթղթերում 
կամ բաժնեմասերում (փայերում) ներդրումների, շահութաբաժինների վճարումների, ինչպես 
նաև ոչ առևտրային կազմակերպությունների և տեղական ինքնակառավարման մարմիննե
րի ֆինանսական գործառույթները վարույթն իրականացնող մարմնի կողմից հետաքննության 
իրականացման և դատարանների կողմից որոշումների կայացման նպատակով: 

Տնտեսական ​​հանցագործություններ են համարվում հաշվապահական հաշվառման կազ
մակերպման և վարման վերաբերյալ գործող իրավական ակտերի պահանջների չպահպան

 Թղթակցական հասցեն՝  Մամիկոնյան Կարեն Հովհաննեսի, տնտեսագիտության թեկնածու, դոցենտ, տնտե
սագիտական և հաշվապահական փորձաքննությունների բաժնի փորձագետ, գիտական հետազոտությունների 
և տեխնիկական փորձարկումների համակարգման բաժնի պետ, ՀՀ ԳԱԱ «Փորձաքննությունների ազգային 
բյուրո» ՊՈԱԿ-ի, 0004, Հայաստանի Հանրապետություն, Երևան, Ծովակալ Իսակովի պողոտա 24: e-mail: 

մամբ կատարված տնտեսական գործառնությունների և հաշվետվողականության սկզբունքների 
խախտումն երը, որոնք արտացոլվում են տնտեսական վեճերում, հարկերի հաշվարկման և 
վճարման կարգերում, շահադիտորեն կատարված ֆինանսական խարդախություններում, ինչ
պես նաև՝ անօրինական ձեռնարկատիրական գործունեությունը, հարկային և վարկային հան
ցագործությունները, քրեական սնանկությունը, աշխատավարձի սխալ հաշվարկումը և անհիմն 
չվճարումը, ֆինանսական արդյունքների կեղծումը, ֆինանսական հաշվետվությունների սխալ 
կամ անփույթորեն կազմումը, պաշտոնեական դիրքի չարաշահումը, գույքի հափշտակությունը 
և այլն։

Տնտեսական գործունեության ոլորտում հանցագործությունների առանձին տեսակների հե
տազոտության մեթոդիկաների զարգացման միտումն երը պայմանավորված են օրենսդրության 
մեջ պետության զարգացման տնտեսական հայեցակարգի և նոր տնտեսական գործիքների 
ձևավորմամբ [1, էջ 173]: 

Դատական տնտեսագիտական փորձաքննության խնդիրների շրջանակն ընդարձակ է: Հիմ
նական նպատակը, որպես կանոն, հետաքննությանը կամ դատարանին տնտեսական տեղե
կատվության կանխամտածված խեղաթյուրման փաստերի և հանգամանքների բացահայտում
ներ ներկայացնելն է: Հետաքննչական իրավունքը պահանջում է նաև տնտեսագետներին լուծել 
հիմն ականում իրավիճակային խնդիրներ, ինչը սերտորեն փոխկապակցված է սկզբնական 
հաշվապահական հաշվառման փաստաթղթերի հետազոտության և արտացոլված գործարք
ների վերաբերյալ տեղեկատվության վերլուծության հետ: Հարկ է նշել, որ ՀՀ օրենսդրությունը 
սահմանում է փորձաքննության արդյունքների գնահատման և կիրառման սկզբունքները, փոր
ձագիտական եզրակացությունը որպես գործի ապացույց, ինչպես նաև հստակորեն որոշում և 
սահմանափակում է դատական փորձաքննության իրականացման ընթացքում դատավարության 
մասնակիցների իրավունքներն ու պարտականությունները: 

Տնտեսագիտական փորձաքննությունը կոնկրետ տնտեսագիտական և իրավական գիտութ
յունների, ինչպես նաև գործնական ձեռքբերումն երի հիման վրա մշակված որոշակի հաշվարկա
յին-վերլուծական մեթոդներով կատարվող փորձագիտական ​​հետազոտություն է, որն ավարտ
վում են ուսումն ասիրության արդյունքների ամփոփմամբ և հետևություններով: Տնտեսական 
փորձաքննությունը բացահայտում է կոնկրետ գործառնությունների և գործընթացների միջև 
եղած պատճառահետևանքային հարաբերությունները, որոնք դարձել են դատարանների կողմից 
որոշումն երի կայացման կամ վարույթն իրականացնող մարմինների կողմից հետաքննության 
օբյեկտներ:

Դատական տնտեսագիտական փորձաքննությունների կատարման ժամանակ պետությանը 
(համայնքներին) պատճառված վնասի մեծության հաշվարկման համար հիմք են հանդիսանում 
պետական բյուջեի հետ ֆինանսական հարաբերությունները կարգավորող հարկերի, տուր
քերի, վճարների մասին օրենսդրությունը, պայմանագրային պարտավորությունների կատար
ման ճշտությունը, ներդրումն երի հետ կապված գործարքները, ստացված շահույթի բաշխումը, 
տարբեր ֆինանսական գործառնությունները, սկզբնական հաշվապահական հաշվառման փաս
տաթղթերը, ֆինանսական հաշվետվությունները, հարկային հաշվարկները և ֆինանսական 
գործարքները հիմն ավորող այլ փաստաթղթեր, իսկ համայնքներում՝ նաև ավագանու որոշում
ները և համայնքի ղեկավարի հրամանները:

Թերևս պայմանավորված այն հանգամանքով, որ պետությանը պատճառված վնասը կարող 
է առաջանալ օրենսդրության, հաշվապահական գործող նորմերի, հարկերի հաշվարկման և 
վճարման կանոների, քրեական սնանկության, պաշտոնեական դիրքի չարաշահումն երի, ան

փութության և այլ խախտումների հետևանքով, պետությանը պատճառված վնասի մեծության 
հաշվարկման համար գոյություն չունի միասնական հաշվարկման մեթոդիկա. վնասի հաշվարկ
ման համար անրաժեշտ է կատարել պատճառված վնասի բնույթին և տեսակին համապա
տասխան օրենսդրական ակտերի ամբողջական ուսումնասիրություն և վերլուծություն, ինչպես 
նաև. դրանց կիրառմամբ՝ հասցված վնասի չափի հիմնավորում: Հարկ է նշել, որ պետության 
պատճառված վնասը կարող է լինել նաև պետական բաժնեմասնակցությամբ ընկերություննե
րում կորցված (չստացված) շահույթի ձևով:

Պետության պատճառված վնասի չափը որոշվում է հաշվապահական հաշվառման փաս
տաթղթերի որոշակի հաջորդականությամբ իրականացված հետազոտության հիման վրա: Հաշ
վապահական հաշվառման փաստաթղթերի հետազոտության հաջորդականությունն ընդգրկում 
է ֆինանսական հաշվետվություններից մինչև սկզբնական հաշվապահական հաշվառման փաս
տաթղթեր, քանի որ սկզբնական փաստաթղթերում պարունակվող տեղեկատվության անհա
մապատասխանությունը ֆինանսական հաշվետվությունների հետ թույլ է տալիս բացահայտել 
պատճառված վնասի ձևը, օրինակ՝ կանխամտածված, թյուրիմացաբար կամ անփութության 
արդյունք: 

Ինչպես նշվեց պետությանը պատճառված վնասի մեծության հաշվարկման համար գոյութ
յուն չունի միասնական հաշվարկման մեթոդիկա, սակայն Հայաստանի Հանրապետությունում 
գործող օրենսդրության տեսանկյունից կարելի է առանձնացնել (խմբավորել) որոշ ոլորտներ, 
որտեղ պետությանը պատճառված վնասի հաշվարկման համար, ելնելով տվյալ ոլորտի առանձ
նահատկություններից, կան որոշակի ընդհանրություններ, մասնավորապես՝ հարկային և մաք
սային, համայնքների գործունեության, շինարարության, գնումն երի գործընթացի, կեղծ կամ 
կանխամտածված սնանկության և այլն: 

Ստորև ներկայացվում է տարբեր ոլորտներում պետությանը պատճառված վնասի հետա
զոտության մեթոդական հիմն ական մոտեցումն երը:

Հարկային և մաքսային օրենսդրության տեսանկյունից պետությանը պատճառված վնաս է 
համարվում հիմն ականում հաշվարկված հարկերը պետական բյուջե չփոխանցելը կամ ուշացում
ներով փոխանցելը, սահմանված փաստաթղթեր չկազմելով կամ սահմանված կարգի կոպիտ 
խախտմամբ դրանք վարելով հարկային մարմին ներկայացրած հաշվարկներում, հայտարարագ
րերում ակնհայտ կեղծ տվյալներ մտցնելով և ծախսերի ուռճացմամբ հարկ վճարողների կողմից 
հարկային և մաքսային օրենսդրությամբ սահմանված վճարների դրույքաչափերի և հարկման 
շրջանառության նվազեցումը, ինչպես նաև օրենքով սահմանված կարգով պետական գրան
ցում չունեցող կամ հարկային մարմն ում չհաշվառված անձանց կողմից ձեռնարկատիրական 
գործունեությամբ զբաղվելը, լիցենզավորման ենթակա գործունեությունն առանց լիցենզիայի 
իրականացնելը և այլն [2, բաժին 18]: 

Վեր նշված խախտումն երի արդյունքում պետությանը պատճառված վնասի մեծության 
հաշվարկման համար անհրաժեշտ է հետազոտել հարկ վճարողների կողմից իրականացված 
գործարքների հետ կապված սկզբնական հաշվապահական հաշվառման փաստաթղթերը, նե
րառյալ՝ բանկային փոխանցումն երի հիմքերը (քաղվածքները), կանխիկ դրամով գործաքները, 
ինչպես նաև ներկայացված հարկային հաշվարկները, ֆինանսական հաշվետվությունները: Այ
նուհետև, անհրաժեշտ է ստուգել, թե հետազոտվող նյութերում (փաստաթղթերում) ամփոփված 
տեղեկատվությունն արդյո՞ք ներկայացված է օրենսդրության պահանջներին համապատասխան, 
ինչպես նաև՝ իրականացնել համապատասխան հաշվարկներ, համադրել սկզբնական հաշվա
պահական հաշվառման փաստաթղթերում ներկայացված տեղեկատվությունը գրանցամատ

յաններում կամ հաշվարկ-հաշվետվություններում ամփոփված տեղեկատվության հետ: 
Համայնքների գործունեության տեսանկյունից պատճառված վնասը հիմն ականում պայմա

նավորված է համայքների բյուջեներ վճարվող տեղական տուրքերի և վճարների, ինչպես նաև 
անշարժ գույքի հարկի և փոխադրամիջոցի գույքահարկի հավաքագրման ընթացքում դրույ
քաչափերի անհիմն սահմանմամբ, համայնքներում տեղական հարկեր, տուրքեր և վճարներ, 
անշարժ գույքի հարկ և փոխադրամիջոցի գույքահարկ վճարող կազմակերպությունների և 
ֆիզիկական անձանց քանակների նվազեցմամբ, համայնքին պատկանող հողատարածքների 
նպատակային նշանակության (կատեգորիաների) անհիմն փոփոխմամբ, հողատարածքների 
օտարումը և վարձակալությունը օրենսդրական խախտումն երով փաստաթղթավորմամբ, հա
մայնքի ավագանու որոշումն երի և համայնքի ղեկավարի կողմից հրամանների ոչ օրինաչափ 
կայացմամբ [2, բաժիններ 11 և 12, 3]: 

Պատճառված վնասի մեծության հաշվարկման համար անհրաժեշտ է ուսումն ասիրել և վեր
լուծել ավագանու որոշումն երի և համայնքի ղեկավարի հրամանների համապատասխանությունը 
գործող օրենսդրությանը, օտարված կամ վարձակալության տրված հողատարածքների գծով 
կադաստրային արժեքները, կատեգորիաները և մակերեսները՝ կնքված համապատասխան 
պայմանագրերով, ինչպես նաև գույքագրել և փաստացի քանակները համեմատել հարկեր, տե
ղական տուրքեր և վճարներ վճարող ֆիզիկական անձանց և կազմակերպությունների թվի հետ:

Շինարարության ոլորտում պետությանը պատճառված վնասը հիմն ականում պայմանավոր
ված է շինարարական աշխատանքների համար կազմված նախահաշիվն երում ծավալների և 
նախահաշվային գների ուռճացմամբ, թերացումն երով իրականացված նախագծային աշխա
տանքներով, տեխնիկական հսկիչների կողմից չհիմն ավորված կատարողական ակտերի ըն
դունմամբ, շինանարարական աշխատանքներն անորակ իրականացնելու արդյունքով, ինչպես 
նաև փաստացի կատարված շինարարական աշխատանքների նախագծերից և նախահաշվից 
շեղումն երով:

Պատճառված վնասի մեծության հաշվարկման համար անհրաժեշտ է փաստացի կատար
ված շինարարական աշխատանքները (թաքցված աշխատանքները) համեմատել նախագծանա
խահաշվային փաստաթղթերի հետ, կատարել չափագրումն եր, ուսումն ասիրել գործող ստան
դարտների հետ օգտագործված շինանյութի որակի համապատասխանությունը, նախահաշվային 
գները համեմատել տվյալ ժամանակաշրջանում գործող «Շինարարական նյութերի, կոնստրուկ
ցիաների և պատրաստվածքների կողմն որոշիչ գները» տեղեկագրում ներկայացված գների հետ: 

Գնումն երի գործընթացում պետությանը պատճառված վնասը հիմն ականում պայմանավոր
ված է գնումն երի գործընթացում կատարված խախտումն երով, մասնավորապես՝ մրցույթնե
րում ոչ հավասար պայմաններ ստեղծելով, տեխնիկական բնութագրերը թերի և ոչ հիմն ավոր 
կազմելով, գնման առարկայի բնութագրերը, հատկանիշները, ձեռքբերման և վճարման պայ
մաններն ամբողջությամբ և հստակ չնկարագրելով, գնահատող հանձնաժողովի կողմից ոչ 
մասնագիտական և կողմն ակալ մոտեցմամբ, ինչպես նաև որակավորման չափանիշներին չհա
մապատասխանող կազմակերպությունների կողմից մրցույթներին մասնակցելու և մրցույթում 
հաղթելու հանգամանքով [4]: Այս իմաստով, մրցույթում խախտումն երով հաղթողների կողմից 
մատակարարվող ապրանքները, մատուցված ծառայությունները և կատարված աշխատանք
ները շատ դեպքերում չեն համապատասխանում նախատեսված տեխնիկական պայմաններին, 
մատակարարման ժամկետներին և որակական պահանջներին: Գնումն երի ընթացքում պատ
ճառված վնասի մեծության պարզման համար անրաժեշտ է ուսումն ասիրել մասնակիցների հա
մապատասխանությունը որակավորման չափանիշներին, մասնավորապես՝ աշխատակիցների 

մասնագիտական որակավորումն երը, աշխատանքային փորձը, տեխնիկական հագեցվածութ
յունը և այլն: Մրցույթում հաղթող ճանաչված կազմակերպության գնային առաջարկը նաև պետք 
է համեմատել տվյալ ժամանակաշրջանում գործող գների հետ, մատակարարված ապրանք
ները, ինչպես նաև կատարված աշխատանքները և ծառայությունները համադրել փաստացի 
մատակարարված ապրանքների, կատարված աշխատանքների և ծառայությունների քանակի 
և որակի հետ: 

Սնանկության ոլորտում իրավաբանական և ֆիզիկական անձանց կողմից սնանկության 
պարագայում պետությանը պատճառված վնասը ներառում է հարկերի, այդ թվում` հարկվող 
օբյեկտի համար թաքցված կամ պակաս ցույց տրված, ինչպես նաև առանց լիցենզիայի օրենքով 
լիցենզավորման ենթակա համարվող գործունեության իրականացման դեպքում լիցենզավոր
ման համար օրենքով սահմանված պետական տուրքի գումարները: 

Համաձայն «Սնանկության մասին» ՀՀ օրենքի պարտապանը կարող է սնանկ ճանաչվել 
դատարանի վճռով` սեփական նախաձեռնությամբ (կամավոր սնանկության դիմում) կամ պար
տատիրոջ պահանջով (հարկադրված սնանկության դիմում), եթե պարտապանն անվճարունակ 
է: Պետությանը պատճառված վնասի որոշման ընթացքում անհրաժեշտ է վերլուծել պարտապա
նին սնանկ ճանաչելու հիմքերն ու անվճարունակության հատկանիշները [5, հոդված 3]: Սնան
կության պատճառները և հետևանքները կարող են արտահայտվել ֆինանսական հաշվետվութ
յուններում կանխամտածված կերպով ուռճացված չհիմն ավորված ծախսերի կամ պակաս ցույց 
տրված եկամուտների ներկայացմամբ: Այս համատեքստում պարզ է, որ վնասներն առաջանում 
են պետության նկատմամբ հարկային, բանկերի նկատմամբ վարկային, իսկ գործընկերների 
նկատմամբ՝ ֆինանսական պարտավորությունների չկատարման հետևանքով:

Ինչ վերաբերում է դատական ֆինանսատնտեսագիտական փորձաքննության ընթացքում 
կազմակերպության անվճարունակության հատկանիշները պարզելուն, ապա, ըստ երևույթին, 
դրանք երևան հանելու համար անհրաժեշտ է ժամանակագրական կարգով գնահատել կազ
մակերպության անընդհատ գործելու (գործունեություն իրականացնելու) հնարավորությունը:

Այդուհանդերձ, կազմակերպության անվճարունակության հատկանիշների ֆինանսատն
տեսագիտական փորձաքննություն իրականացնելիս հետազոտությունը պետք է սկսել է երկու 
ուղղություններով միաժամանակ. 

1) կազմակերպության պարտավորությունների հետազոտություն. իրականացվում է կազ
մակերպության հաշվեկշռի ընթացիկ և ոչ ընթացիկ պարտավորությունների հետազոտություն՝ 
դիտարկվող ժամանակահատվածների համար և առանձին գործընկերների կրեդիտորական 
պարտքերի մնացորդների բացահայտմամբ, ստացված կանխավճարների գծով ըստ մարման, 
իսկ վարկերի և փոխառությունների գծով վճարման ժամանակացույցերի գծով՝ մայր գումար
ների, տոկոսագումարների, ժամկետանց գումարների համադրմամբ, 

2) եկամտի աղբյուրների և ֆինանսական հնարավորությունների հետազոտություն. իրակա
նացվում է կազմակերպության հաշվեկշռի ընթացիկ և ոչ ընթացիկ ակտիվն երի հետազոտութ
յուն՝ դիտարկվող ժամանակահատվածների համար առանձին գործընկերների դեբիտորական 
պարտքերի, տրված կանխավճարների մնացորդների գծով ըստ մարման, իսկ տրված փոխա
ռությունների գծով՝ ըստ վճարման ժամանակացույցերի մայր գումարների, տոկոսագումարների, 
ժամկետանց գումարների համադրմամբ:

3) կազմակերպության ֆինանսական հաշվետվությունների հետազոտման արդյունքում ժա
մանակագրական կարգով դուրս են բերվում սեփական կապիտալի տարրերի, իրացումից հա
սույթի բաղադրիչների, դրանց գծով համախառն մարժայի փոփոխությունների շարժը, ինչպես 

նաև՝ ըստ տարիների հաշվեկշռի իրացվելիության ցուցանիշները: 
4) ուսումն ասիրվում է դեբիտորական և կրեդիտորական պարտքերի անհուսալի ճանաչ

ման և հաշվարկման ուղղությամբ առկա պայմանագրերի կամ համաձայնագրերի կատարման 
ժամկետները, կազմակերպությունների փոխադարձ նամակագրական և պաշտոնական փաս
տաթղթերը, պահուսաֆոնդերի ստեղծման և վարման ժամանակագրական հաշվարկները: 

Արդյունքում, կառուցելով կազմակերպության համար առկա, ինչպես նաև ստանձնելիք պար
տավորությունների և դրանց համապատասխան մարման հնարավորությունների «պայմանական 
ժամանակացույց», հաշվի առնելով նաև այն համաձայնագրերը, որոնց կատարման արդյունքում 
կազմակերպությունը կարող է լրացուցիչ եկամտի աղբյուրներ ունենալ, հնարավոր է գնահա
տել ստեղծված անվճարունակության հատկանիշներն ու դրանց ստեղծման նախադրյալները 
[6, Էջ 92]: Անհրաժեշտ է կազմակերպության անվճարունակության հատկանիշների պարզման 
վերլուծություններում հաշվի առնել նաև դիտարկվող ժամանակահատվածի որևէ պահի դրութ
յամբ ֆինանսական միջոցների բավարարությունը (վճարունակությունը): Այն անհրաժեշտ է 
վերլուծության ենթարկել երկու ուղղություններով. առաջին՝ դրամական միջոցների հոսքերի 
կառուցվածքի վերլուծություն (ուղղակի մեթոդ) և երկրորդ՝ դրամական միջոցների հոսքերի և 
ֆինանսական միջոցների փոխկապակցվածության վերլուծություն (անուղղակի մեթոդ) [7, էջ 18]: 

Այսպիսով, ֆինանսատնտեսագիտական փորձաքննությունը տնտեսական հանցագործութ
յունների քննության ոլորտում կարևորագույն միջոց է, որի կատարման ժամանակ կիրառվող 
հատուկ մեթոդների համալիրը թույլ է տալիս վերհանել ստուգվող կազմակերպության ֆինան
սական վիճակի և ֆինանսական գործարքների ընդհանուր պատկերը և փորձագետի եզրակա
ցությունում որպես ապացուցողական բազայի տարր ներկայացնել անհամապատասխանութ
յունների առկայության վերաբերյալ համապատասխան հետևություններ: 

Ինչ վերաբերում է դատական ֆինանսատնտեսագիտական փորձաքննությունների կատար
ման ժամանակ կիրառվող մեթոդիկաներին ներկայացվող պահանջներին, ապա հաշվի առնելով 
դատավարական իրավունքի պահանջները, դրանց մշակման հիմքում պետք է դրվեն այնպի
սի հայեցակետեր, որոնք առնվազն պետք է պարունակեն հետևյալ գիտական և մեթոդական 
գործիքակազմերը.

1.	 տեղեկատվության համեմատական վերլուծության մեխանիզմներ, որոնց նպատակն է՝ 
օբեկտիվորեն վերհանել ձեռնարկատիրական գործունեության ֆինանսատնտեսագի
տական իրական արդյունքների վերաբերյալ անհամապատասխանությունները, 

2.	 հետազոտվող կազմակերպության ֆինանսական հաշվետվություններում տվյալների 
անճշտությունների վերհանման մեխանիզմներ,

3.	 որոշակի ժամանակահատվածի համար ամբողջական և օբեկտիվ կերպով կազմակեր
պության եկամտի իրական տնօրինողների վերաբերյալ փաստերի վերհանման գործի
քակազմեր, 

4.	 պատճառված վնասի և հաշվապահական ու իրավաբանական փաստաթղթերում ոչ հա
վաստի տվյալների միջև պատճառահետևանքային տրամաբանական փոխկապակցվա
ծությունների բացահայտման գործիքակազմեր, 

5.	 պետության, ինչպես նաև սեփականատերերին պատճառված վնասի շրջանակներում 
տնտեսական հանցագործություններ բնորոշող գործողությունների բացասական հետ
ևանքների, այն է՝ ձեռնարկատիրական շահերից ելնելով ապրանքների և սեփակա
նության վաճառքից, կապիտալ ներդրումներից և այլ գործառնական գործունեությունից 
ստացված եկամտի թաքցված մասի բացահայտման գործիքակազմեր:

Պետությանը պատճառված վնասի կամ բյուջեի միջոցների յուրացման շրջանակներում ֆի
նանսատնտեսագիտական փորձաքննությունների իրականացման նպատակով առաջարկվող 
մեթոդական մոտեցումները գիտական ​​գրականության և հատկապես փորձագիտական ​​պրակ
տիկայի ուսումնասիրության արդյունք են, որոնք, բայց և այնպես, տեսական զարգացման հետ 
նաև պահանջում են գիտագործնական փորձարկումների համադրումներ:

Այս ամենից զատ, հատկանշական է, որ տնտեսությունում տեխնոլոգիական զարգացում
ներին համընթաց՝ տնտեսական հանցագործությունների արդիականացման պարագայում այս 
ուղղությամբ հետազոտությունների իրականացման համար կիրառվող արդեն ժամանակավրեպ 
մեթոդաբանական բազան չի կարող իրեն արդարացնել, հետևաբար անհրաժեշտ է կարևոր 
նշանակություն տալ պարբերաբար մեթոդիկաների թարմացման, համապատասխանեցման 
կամ նորերի մշակման առումով դատական փորձագետի գիտամեթոդական և գիտագործնա
կան բնույթի աշխատանքներին:

К ВОПРОСАМ ИССЛЕДОВАНИЯ ГОСУДАРСТВЕННОГО УЩЕРБА В 
РАМКАХ ФИНАНСОВО-ЭКОНОМИЧЕСКОЙ ЭКСПЕРТИЗЫ

Мамиконян К.О., Галстян Э.Л.
Очевидно, что при обеспечении экономической безопасности государства государственные 

органы, наделенные полномочиями по надзору за государственными и частными финансами, 
гораздо чаще сталкиваются с уголовными преступлениями, в отличие от других секторов 
экономики, особенно, в случаях, когда речь идет о налоговой и таможенной сферах, креди
товании, ценных бумагах, торговле, приватизации государственных средств и собствен
ности, а также для некоторых других сфер финансовой деятельности.

Рост вышеперечисленных видов преступлений привел к реализации различных мер конт
роля, разработке и принятии новых, более эффективных правовых актов, касающихся 
регулирования указанных сфер, а также внесения изменений в законодательные акты об 
административной и уголовной ответственности. 

Тем не менее, проводимые реформы по урегулированию законодательного поля, в свою 
очередь, аналогичным образом переориентируют на новые основания и положения выпол

нения научно-экономических экспертиз по делам связанным с преступлениями в сфере 
экономической деятельности, а также в равноценном порядке, с целью уточнения в ходе 
исследований вопросов для внедрения разрабатываемых методических указаний. 

Ключевые слова. ущерб нанесенный государству, экономические преступления, 
финансово-экономическая экспертиза, методика.

ON THE ISSUES OF DAMAGE RESEARCH TO THE STATE WITHIN THE 
FRAMEWORK OF FINANCIAL AND ECONOMIC EXPERTISE

Mamikonyan K., Galstyan E.
It is obvious that in ensuring the economic security of the state, state bodies endowed with control 

over public-private finances are more likely to face criminal offenses than in other sectors of the 
economy, especially when it comes to tax, customs, credit, securities, trade, privatization of state 
assets and property, as well as several other areas. The increase in such types of crimes has led to 
the implementation of various control measures by the state, the development and adoption of new, 
more effective legal acts related to the regulation of these areas, as well as amendments to the 
legislative acts on administrative and criminal liability. Nevertheless, the reforms in the regulatory 
framework, in turn, simultaneously provide new grounds and provisions for the implementation of 
scientific and economic expertise in cases related to crimes in the field of economic activity, as well 
as methodological guidelines for the application of appropriate research questions.

Key words: damage caused to the state, economic crime, financial and economic expertise, 
methodology.

